
ᐋᖓᔮᕐᓇᖅᑐᑦ ᐱᕈᖅᑐᒥᓃᑦ ᒪᓕᒐᕐᓂᑦ ᓱᕋᐃᔾᔪᑎᐅᓛᕈᓐᓃᕐᓂᖓ 

ᐊᐱᖅᑯᑏᑦ ᐊᒻᒪ ᑭᐅᔾᔪᑏᑦ 

 

 
ᐊᐱᖅᑯᑎ1 ᖃᖓ ᐋᖓᔮᕐᓇᖅᑐᖅ ᐱᕈᖅᑐᒥᓂᖅ ᒪᓕᒐᑎᒍᑦ ᓱᕋᐃᔾᔪᑎᐅᓛᕈᓐᓃᕐᒪᑦ ᑲᓇᑕᒥ 

 

ᐋᖓᔮᕐᓇᖅᑐᖅ ᐱᕈᖅᑐᒥᓂᖅ ᒪᓕᒐᑎᒍᑦ ᓱᕋᐃᔾᔪᑎᐅᓛᕈᓐᓃᖅᑐᖅ ᑲᓇᑕᓕᒫᒥ ᐋᑦᑑᐸ 

17, 2018. 

 

ᐊᐱᖅᑯᑎ2 ᖃᓄᖅ ᐋᕐᕌᒍᖃᕆᐊᖃᖅᐸᑦ ᓂᐅᕕᕈᒪᓂᐊᕐᓗᓂ/ᐊᑐᕈᒪᓂᐊᕐᓗᓂ ᐋᖓᔭᕐᓇᖅᑐᑦ  

ᐱᕈᖅᑐᒥᓂᕐᓂᒃ ᓄᓇᕘᒥ? 

 

ᐊᕐᕌᒍᖃᕆᐊᖃᓛᖅᑐᑦ 19-ᓂᑦ ᐊᖏᔪᑦᑎᐅᓗᑎᓪᓘᓐᓃᑦ ᓂᐅᕕᖃᑦᑕᓛᕈᒪᔪᑦ 

ᐊᒻᒪ/ᐅᕝᕙᓘᓐᓃᑦ ᐊᑐᖃᑦᑕᓛᕈᒪᔪᑦ ᐋᖓᔮᕐᓇᖅᑐᓂᑦ ᐱᕈᖅᑐᒥᓂᕐᓂᒃ ᓄᓇᕘᒥ. 

 

 

ᐊᐱᖅᑯᑎ3 ᓇᑭᑦ ᓂᐅᕕᕈᓐᓇᓛᖅᐳᖓ ᐋᖓᔭᕐᓇᖅᑐᑦ ᐱᕈᖅᑐᒥᓂᕐᓂᒃ ᐃᖃᓗᓐᓂ ᒪᓕᒐᑎᒍᑦ  

ᓱᕋᐃᔾᔪᑎᐅᔪᓐᓃᖅᐸᑦ? 

 

ᓄᓇᕘᒥ, ᐋᖓᔮᕐᓇᖅᑐᑦ ᐱᕈᖅᑐᒥᓃᑦ ᐊᑐᐃᓐᓇᐅᓛᖅᑐᑦ ᖃᕋᑕᐅᔭᒃᑯᑦ ᑭᓯᐊᓂ ᓯᕗᓪᓕᕐᒥ 

ᐊᕐᕌᒍᒥ ᒪᓕᒐᑎᒍᑦ ᖃᓄᐃᒋᔭᐅᔪᓐᓃᓚᐅᖅᑎᓪᓗᒋᑦ. 

  

ᐋᖓᔮᕐᓇᖅᑐᑦ ᐱᕈᖅᑐᒥᓃᑦ ᓂᐅᕕᐊᖑᔪᓐᓇᓂᐊᖅᑐᑦ ᓚᐃᓴᖃᖅᑎᐅᔪᓂᑦ 

ᓂᐅᕕᐊᑦᓴᓕᓐᓂᑦ ᐊᖅᑯᑎᒋᓗᒋᑦ ᓄᓇᕗᒻᒥ ᐃᒥᐊᓗᓕᕆᓂᕐᒥᑦ ᐊᒻᒪ ᐋᖓᔮᕐᓇᖅᑐᓂᑦ 

ᐱᕈᖅᑐᒥᓂᓕᕆᓂᕐᒥᑦ ᑲᒥᓴᒃᑯᓐᓂᑦ. 

 

ᐊᐱᖅᑯᑎ4 ᖃᓄᐃᓪᓗᐊᖅᑐᒥᑦ ᒪᓕᒐᑎᒍᑦ ᖃᓄᐃᒋᔭᐅᖏᓪᓗᓂ ᐱᓯᒪᑦᓯᔪᓐᓇᓂᐊᖅᐳᖓ  

ᐋᖓᔭᕐᓇᖅᑐᑦ ᐱᕈᖅᑐᒥᓂᕐᓂᒃ? 

 

ᒪᓕᓪᓗᒋᑦ ᒐᕙᒪᒃᑯᑦ ᓄᓇᕗᒻᒥ ᒪᓕᒐᖏᑦ, ᓄᓇᓕᕐᓂᒥᐅᑕᐃᑦ ᐱᓯᒪᑦᓯᔪᓐᓇᓛᖅᑐᑦ 150-

ᓂᑦ ᒍᕌᒻᓯᓂᑦ ᐸᓂᖅᑐᓂᒃ ᐋᖓᔮᕐᓇᖅᑐᓂᑦ ᐱᕈᖅᑐᒥᓂᕐᓂᒃ ᐊᖏᕐᕋᒥ ᐊᒻᒪ 

ᑎᒍᒥᐊᕈᓐᓇᕐᓗᑎᒃ 30-ᓂᑦ ᒍᕌᒻᓯᓂᑦ. 

 

ᐊᐱᖅᑯᑎ5 ᓄᓇᓕᓐᓄᑦ ᓇᓕᐊᓐᓄᕋᕈᓐᓇᖅᐳᖓ ᐋᖓᔭᕐᓇᖅᑐᑦ ᐱᕈᖅᑐᒥᓂᕐᓂᒃ ᐱᓯᒪᑦᓯᓗᖓ 

ᓇᒧᑐᐃᓐᓇᖅ ᐃᓚᒋᔭᐅᓗᓂ ᓄᓇᕗᑦ? 

 ᑭᓇᑐᐃᓐᓇᖅ ᐊᕐᕌᒍᓕᒃ 19-ᓂᑦ ᐊᖏᔪᑦᑏᓘᓐᓃᑦ ᓇᓪᓕᐊᓐᓄᕋᐅᔾᔨᔪᓐᓇᖅᑐᑦ 30-ᓂᑦ 

ᒍᕌᒻᓯᓂᑦ ᐋᖓᔮᕐᓇᖅᑐᓂᑦ ᐱᕈᖅᑐᒥᓂᕐᓂᒃ ᐃᒻᒥᓅᖓᑐᐊᕈᑎᒃ ᐊᑐᕐᓂᐊᕐᓗᓂᒋᑦ.   

 

ᐊᐱᖅᑯᑎ6 ᓇᒥ ᓱᐴᖅᑐᕈᓐᓇᖅᐳᖓ ᐋᖓᔭᕐᓇᖅᑐᑦ ᐱᕈᖅᑐᒥᓂᕐᓂᒃ? 

 

ᐋᖓᔮᕐᓇᖅᑐᑦ ᐱᕈᖅᑐᒥᓃᑦ ᓱᐴᖅᑐᖅᑕᐅᔪᓐᓇᖅᑐᑦ ᓇᒥᑐᐃᓐᓇᖅ 

ᓯᒡᒐᓕᐊᖅᑐᕐᕕᐅᔪᓐᓇᖅᑐᓂ ᑕᑉᐹᑭᓂᑦ.  ᖃᐅᔨᒪᒋᐊᖃᒻᒪᕆᑦᑐᖅ ᓯᒡᒐᓕᐊᖅᑐᓂᕐᒧᑦ 

ᑕᑉᐹᑭᒥᑦ ᒪᓕᒐᐃᑦ ᐊᓯᔾᔨᒥᒻᒪᑕᑦᑕᐅᖅ. 

 

ᐃᓚᖏᑦ ᒪᓕᒐᐃᑦ ᓯᓚᑖᓅᖓᒍᓐᓇᐸᓐᓂᐊᖅᑐᑦ ᐱᖃᓯᐅᔾᔨᔪᑦ ᐅᑯᓂᖓ: 

 

- ᐃᓪᓗᕈᓯᐅᑎᑕᐅᔪᑦ ᑐᔪᕐᒥᕕᓐᓂ ᖃᓄᐃᑦᑐᑐᐃᓐᓇᕐᓂ, ᐅᕝᕙᓘᓐᓃᑦ ᐃᓐᓇᑐᖃᕐᓄᑦ 

ᐊᖏᕐᕋᐃᑦ, ᓴᓂᕐᕙᑦᑕᐅᓯᒪᔪᑦ ᓱᐴᖅᑐᕐᕕᐅᔪᓐᓇᖅᑐᑎᒃ, ᐅᕝᕙᓘᓐᓃᑦ 

 

- ᐃᓪᓗᐃᑦ/ᐅᐸᕝᕖᑦ ᓴᓂᕐᕙᑦᑕᐅᓯᒪᔪᑦ ᓱᐴᖅᑐᕐᕕᐅᔪᓐᓇᖅᑐᑎᒃ/ᑎᒻᒥᑳᔫᓂᑦ ᐳᔪᓕᓐᓂᑦ 

ᓱᐴᖅᑐᕐᕕᐅᔪᓐᓇᖅᑐᑎᒃ ᖃᓂᓐᓂᕐᓴᐅᔪᓐᓇᖅᑐᑦ 9 ᒦᑕᐃᑦ ᐃᓪᓗᒧᑦ, ᐳᔪᖓ 

ᐋᖓᔮᕐᓇᖅᑐᒥᑦ ᐅᕝᕙᓘᓐᓃᑦ ᑎᒻᒥᑳᔫᒥᑦ ᐊᑦᑐᐃᓂᐅᓴᓚᐅᖏᑐᐊᖅᐸᑦ ᑭᒃᑯᑐᐃᓐᓇᕐᓂᑦ 

ᐃᓯᖅᐸᑦᑐᓂᑦ ᐃᓪᓗᒧᑦ ᐊᓂᕙᓪᓕᐊᔪᓂᓪᓘᓐᓃᑦ. 

 

ᐊᐱᖅᑯᑎ7 ᓱᐴᖅᑐᕈᓐᓇᖅᐳᖓ ᐋᖓᔭᕐᓇᖅᑐᑦ ᐱᕈᖅᑐᒥᓂᕐᓂᒃ ᐃᓪᓗᒥ ᐊᒥᓱᓂᒃ  

ᓇᔪᒐᖃᕐᕕᓕᓐᓂ?   

 

ᐃᓪᓗᖁᑎᓕᒃ ᐱᔪᓐᓇᐅᑎᖃᑦᓯᐊᖅᑐᖅ ᓇᓗᓇᐃᕐᓯᔪᓐᓇᖅᑐᓂ ᓇᔪᒐᖃᖅᑎᑕᖏᑦ 

ᓱᐴᖅᑐᕈᓐᓇᕐᒪᖔᑕ ᑕᑉᐹᑭᒥᑦ ᐊᒻᒪ/ᐅᕝᕙᓘᓐᓃᑦ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᒃ 

ᐃᓪᓗᖁᑎᖏᓐᓂ, ᐱᓗᐊᖅᑐᒥ ᐳᔪᐃᑦ ᐊᓯᐊᓅᕐᓂᐅᓴᑎᓪᓗᒋᑦ ᓇᔪᒐᕐᒧᑦ ᑕᕝᕙᓂᑦᓴᐃᓐᓇᖅ 

ᐃᓪᓗᒦᑦᑐᓄᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ ᐅᐸᑦᑕᐅᕙᑦᑐᓄᑦ. 

 

ᐊᐱᖅᑯᑎ8  ᐱᑐᐃᓐᓇᐅᖏᔾᔪᑎᑕᖃᖅᐹ ᓇᒥ ᓱᐴᖅᑐᕈᓐᓇᕐᒪᖔᕐᒪ ᐋᖓᔭᕐᓇᖅᑐᓂᑦ  

ᐱᕈᖅᑐᒥᓂᕐᓂᒃ? 

 

ᑭᓇᑐᐃᓐᓇᑦᓯᐊᖅ ᐱᓂᐊᖏᓚᖅ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᒃ, ᑕᑉᐹᑭᓂᑦ 

ᐅᕝᕙᓘᓐᓃᑦ ᑎᒻᒥᑳᔫᓂᑦ ᐳᔪᕐᓂᒃ: 

 

- ᐃᓗᐊᓂ ᓇᒥᑐᐃᓐᓇᖅ ᐃᖅᑲᓇᐃᔭᕐᕕᓐᓂ, ᐅᕝᕙᓘᓐᓃᑦ ᐃᓗᐊᓂ 9 ᒦᑕᐃᑦ ᐃᓪᓗᒧᑦ 

ᐹᓂ ᐅᕝᕙᓘᓐᓃᑦ ᐊᓂᕕᓐᓂ; 

- ᐃᓗᐊᓂ ᑭᒃᑯᑐᐃᓐᓇᕐᓄᑦ ᐅᐸᑦᑕᐅᓯᒪᒍᓐᓇᖅᑐᓂ ᓇᔪᒐᖃᕐᕖᑦ ᐅᕝᕙᓘᓐᓃᑦ 

ᑲᑎᖕᖓᔪᓕᓐᓂ ᐃᓪᓗᓂ; 

- ᐃᓗᐊᓂ ᑭᒃᑯᑐᐃᓐᓇᕐᓄᑦ ᐅᐸᑦᑕᐅᕙᑦᑐᓂ, ᐅᕝᕙᓘᓐᓃᑦ ᐃᓗᐊᓂ 9 ᒦᑕᐃᑦ ᐃᓪᓗᒧᑦ 

ᐹᓂ ᐅᕝᕙᓘᓐᓃᑦ ᐊᓂᕕᓐᓂ; 

- ᑭᒃᑯᑐᐃᓐᓇᕐᓄᑦ ᐃᑭᒪᕕᐅᔪᓐᓇᖅᑐᓂ ᓄᓇᒃᑰᔫᓂ, ᐊᖁᑎᐅᑉ ᐊᓯᐊᓂᑦ 

ᐃᑭᒪᔪᖃᕋᓗᐊᖅᐸᑦ ᐃᑭᒪᔪᖃᖕᖏᒃᑲᓗᐊᖅᐸᓘᓐᓃᑦ; 

- ᓱᕈᓯᕐᓂᑦ ᓱᕈᓯᓛᓂᑦ ᐸᐃᕆᕕᐅᕙᑦᑐᓂ; 

- ᐋᓐᓂᐊᕕᒐᓚᓐᓂᑦ ᐅᕝᕙᓘᓐᓃᑦ ᐋᓐᓂᐊᓯᐅᑎᖃᕐᕕᓐᓂ ᐊᒻᒪ ᓴᓂᖏᓐᓂ; 

- ᓱᕈᓯᕐᓄᑦ ᓯᓚᒥ ᐱᖕᖑᐊᕐᕕᓐᓂ, ᐊᓐᓂᑭᑦᑐᓛᕐᕕᓐᓂ, ᐱᖕᖑᐊᕐᕕᓐᓂ ᐅᕝᕙᓘᓐᓃᑦ 

ᓯᓚᒥ ᐱᖕᖑᐊᕐᕕᓐᓂ ᓲᕐᓗ ᐊᓇᐅᕕᓐᓂ, ᐊᕐᓴᓄᑦ ᐱᖕᖑᐊᕐᕕᒐᓚᓐᓂ; 

- ᐃᓄᒋᐊᓄᑦ ᖃᓄᐃᓕᐅᕐᕕᐅᔪᓂ, ᓲᕐᓗ ᐊᑐᕆᐊᓂ ᐃᖏᕐᕋᔭᑦᑐᓂ ᒪᓕᑦᑎᒌᑦᑐᑎᒃ, 

ᓂᔾᔭᐅᓯᔭᕐᕕᓐᓂ ᐅᕝᕙᓘᓐᓃᑦ ᐃᓄᒋᐊᓄᑦ ᑲᑎᕝᕕᓐᓂ; 

- ᐃᓕᓐᓂᐊᕐᕕᓐᓂ ᐅᕝᕙᓘᓐᓃᑦ ᖃᓄᑐᐃᓐᓇᖅ ᐃᓕᓐᓂᐊᕐᕕᓐᓂ ᐱᖃᓯᐅᑎᓗᒋᑦ 

ᓴᓂᖏᓐᓂ; 

ᐊᐱᖅᑯᑎ9 ᖃᓄᐃᓕᔭᐅᒐᔭᖅᐸᑦ ᓱᐴᖅᑐᖅᑐᑦ ᓱᐴᖅᑐᕐᕕᐅᒋᐊᖃᖕᖏᑦᑐᓂ? 

 

ᒪᓕᑦᑐᒋᑦ ᑎᑎᕋᕐᓯᒪᔪᑦ ᐱᓂᕐᒧᑦ, ᓱᐴᖅᑐᓂᕐᒧᑦ ᐊᒻᒪ ᑎᒻᒥᑳᔫᓂᑦ ᐳᔪᖅᑐᓂᕐᒧᑦ ᒪᓕᒐᕋᓛᖅ 

863, ᐊᑭᓖᒋᐊᖃᕋᔭᖅᑐᑦ ᐱᒋᐊᕐᓯᒪᔪᓂᑦ $200-ᓂᑦ ᓯᕗᓪᓕᖅᐹᒥ ᒪᓕᒐᕐᒥᑦ ᓱᕋᐃᔪᓄᑦ 

ᐊᒻᒪ ᑎᑭᒍᓐᓇᖅᑐᓄᑦ $10,000-ᓄᑦ ᓱᕋᐃᓕᖅᑭᑦᑖᕙᑦᑐᓄᑦ ᒪᓕᒐᕐᒥᑦ. 

 

ᐊᐱᖅᑯᑎ10 ᓂᐅᕕᐊᑦᓴᖃᕈᒪᓂᐊᕈᒪ ᐋᖓᔭᕐᓇᖅᑐᑦ ᐱᕈᖅᑐᒥᓂᕐᓂᒃ, ᖃᓄᐃᓕᐅᕆᐊᖃᖅᐳᖓ? 

 

 ᖃᐅᔨᒋᐊᕆᐊᓖᑦ ᒐᕙᒪᒃᑯᑦ ᓄᓇᕗᒻᒥ ᒪᓕᒐᖁᑎᖏᑦ ᐅᕗᖓ: 

GOVERNMENT OF NUNAVUT CANNABIS LEGISLATION  

 

ᐊᐱᖅᑯᑎ11 ᓂᐅᕕᕈᓐᓇᖅᐳᖓ ᓂᕆᔭᑦᓴᓂᑦ ᐋᖓᔭᕐᓇᖅᑐᑦ ᐱᕈᖅᑐᒥᓂᕐᓂᒃ? 

 

ᓂᕆᔭᑦᓴᐃᑦ ᓂᐅᕕᐊᖑᔪᓐᓇᓛᖏᑦᑐᑦ ᐊᕐᕌᒍᒥ ᓯᕗᓪᓕᖅᐹᒥ.  ᑲᓇᑕᐅᑉ ᒐᕙᒪᒃᑯᖏᑦ, 

ᐱᓕᕆᖃᑎᖃᖅᑐᑎᒃ ᓄᓇᓕᖃᕐᕕᔾᔪᐊᑦ ᐊᒻᒪ ᐅᑭᐅᖅᑕᖅᑐᒥᐅᑕᐃᑦ ᑲᑐᔾᔨᖃᑎᒥᓂᒃ, 

ᑎᑎᕋᓛᖅᑐᑦ ᒪᓕᒐᑦᓴᓂᒃ ᐊᑐᖅᑕᐅᒐᔭᖅᑐᓂᑦ ᓂᕆᔭᑦᓴᓄᑦ ᐋᖓᔮᕐᓇᖅᑐᓂᑦ 

ᐱᕈᖅᑐᒥᓂᕐᓂᒃ ᓴᓇᓯᒪᔪᓂᑦ ᓯᕗᓂᑦᑎᓐᓂ. 

 

ᐊᐱᖅᑯᑎ12  ᓇᒻᒥᓂᖅ ᐱᕈᕐᓯᐊᖃᕈᓐᓇᖅᐳᖓ ᐋᖓᔭᕐᓇᖅᑐᓂᑦ ᐱᕈᕐᓯᐊᓂᒃ? 

 

ᑲᓇᑕᐅᑉ ᒐᕙᒪᒃᑯᖏᑕ ᒪᓕᒐᖏᑎᒍᑦ ᐱᕈᕐᓯᐊᖃᖅᑎᑦᓯᔪᓐᓇᓂᐊᖅᑐᑦ ᓄᓇᓕᕐᓂᒥᐅᑕᓂᑦ 

ᑎᓴᒪᓂᑦ ᐊᖏᕐᕋᒥᓂ. 

https://www.nunavutlegislation.ca/en/statutes-of-nunavut/2018

ᐊᐱᖅᑯᑎ13  ᖃᓄᖅ ᓴᓂᕐᕙᐃᓯᒪᒍᓐᓇᖅᐳᖓ ᐋᖓᔭᕐᓇᖅᑐᑦ ᐱᕈᖅᑐᒥᓂᕐᓂᒃ? 

 

ᐋᖓᔮᕐᓇᖅᑐᖅ ᐱᕈᖅᑐᒥᓂᖅ ᓴᓂᕐᕙᑦᑕᐅᓯᒪᔪᓐᓇᖅᑐᑦ ᒪᑐᓕᒻᒥᑦ ᐃᓗᐊ ᑕᑯᑦᓴᐅᖏᓪᓗᒍ 

ᐴᖃᕐᓗᑎᒃ ᐊᒻᒪ ᑕᑯᔭᐅᔪᓐᓇᖏᓪᓗᓂ ᐊᒻᒪ ᑎᑭᑕᐅᔪᓐᓇᖏᓪᓗᓂ ᓱᕈᓯᕐᓄᑦ ᐊᒻᒪ 

ᐊᖏᕐᕋᒥ ᐆᒪᔪᖁᑎᓄᑦ. 

 

ᐊᐱᖅᑯᑎ14 ᖃᓄᕐᓕ ᐅᓗᕆᐊᓇᖕᖏᑐᒃᑯᑦ ᐃᒋᑦᓯᔪᓐᓇᕋᔭᖅᐳᖓ ᐋᖓᔭᕐᓇᖅᑐᑦ 

ᐱᕈᖅᑐᒥᓂᕐᓂᒃ? 

 

ᓱᐴᖅᑐᖅᑕᐅᒌᖅᐸᑕ, ᓇᓗᓇᐃᖅᐸᓪᓗᒋᑦ ᓱᐴᖅᑐᖅᑕᐅᕋᑖᖅᑐᖅ ᖃᒥᑦᓯᐊᕋᓗᐊᕐᒪᖔᑕ, 

ᐊᒻᒪ ᐊᐅᒪᖃᕈᓐᓃᕋᓗᐊᕐᒪᖔᖅ ᓇᒥᑐᐃᓐᓇᖅ ᐅᕝᕙᓘᓐᓃᑦ ᐊᓯᖏᓐᓂᑦ ᐊᑦᑕᓇᖅᑐᓂᑦ 

ᐱᑕᖃᖕᖏᒃᑲᓗᐊᕐᒪᖔᖅ ᐃᑭᑐᐃᓐᓇᕆᐊᓕᓐᓂᓪᓘᓐᓃᑦ, ᐊᒻᒪ ᐃᒋᑦᑕᐅᑦᑕᓕᖅᐳᑦ 

ᐃᒋᑦᓯᕕᒻᒧᑦ. 

 

ᐊᐱᖅᑯᑎ15 ᓄᓇᒃᑰᔫᓂᑦ ᐊᖁᒍᓐᓇᓛᖅᑯᖓ ᐋᖓᔮᕐᓇᖅᑐᓂᑦ ᐱᕈᖅᑐᒥᓂᖅᑐᓚᐅᕐᓗᖓ? 

 

ᓄᓇᒃᑰᔫᖅᑐᑦ ᐋᖓᔮᕐᓇᖅᑐᓂᑦ ᐱᕈᖅᑐᒥᓂᖅᑐᕐᓯᒪᓪᓗᑎᒃ ᒪᓕᒐᕐᓂᒃ ᓱᕋᐃᓂᐅᔪᖅ 

ᐱᖁᔭᕐᔪᐊᑎᒍᑦ ᐊᐅᓚᐅᑎᓕᓐᓂᑦ ᓄᓇᒃᑰᔫᓄᑦ ᑐᕌᖑᔪᒃᑯᑦ, ᐱᖃᓯᐅᔾᔭᐅᓗᑎᒃ ᐋᓐᓂᐊᒥᓂᒃ 

ᐱᔾᔪᑎᖃᖅᑐᑎᒃ ᐋᖓᔮᕐᓇᖅᑐᓂᑦ ᐱᕈᖅᑐᒥᓂᖅᑐᕐᓯᒪᔪᑦ.   

 

ᐊᐱᖅᑯᑎ16 ᑭᒃᑯᑦ ᒪᓕᑦᑎᑦᓯᓇᓱᒋᐊᖃᓛᖅᐸᑦ ᑭᒃᑯᑐᐃᓐᓇᕐᓂᒃ ᐋᖓᔭᕐᓇᖅᑐᑦ ᐱᕈᖅᑐᒥᓂᕐᓄᑦ 

ᒪᓕᒐᕐᓂᑦ? 

 

ᓄᓇᓕᐸᐅᔭᐃᑦ ᐃᖃᓗᐃᑦ ᒪᓕᒐᕋᓛᓕᕆᔨᖏᑦ ᐊᑐᓕᖅᑎᑦᓯᔨᐅᓂᐊᖅᑐᑦ ᓯᑎᒃᑯᑦ 

ᒪᓕᒐᕋᓛᖁᑎᖓᓂᑦ. 

ᑲᓇᑕᐅᑉ ᐸᓖᓯᒃᑯᖏᑦ ᐊᑐᓕᖅᑎᑦᓯᔨᐅᓂᐊᖅᑐᑦ ᒪᓕᒐᕐᓂᑦ ᐊᐅᓚᑕᐅᔪᓂᑦ ᑲᓇᑕᐅᑉ 

ᒐᕙᒪᒃᑯᖏᓐᓂᑦ, ᐱᖃᓯᐅᑎᓗᒋᑦ ᓄᓇᒃᑰᔫᓕᕆᔪᑦ ᒪᓕᒐᐃᑦ.  ᓯᑎᒃᑯᑦ ᒪᓕᒐᕋᓛᖁᑎᖏᑦ 

ᐅᖄᓚᖃᑦᑕᕆᐊᖃᕐᓂᐊᖅᑐᑦ ᑲᓇᑕᐅᑉ ᐸᓖᓯᒃᑯᖏᓐᓄᑦ, ᑲᖐᓱᒍᑎᒃ 

ᓄᓇᒃᑰᔫᖅᑐᖃᕐᓂᖓᓂᑦ ᐋᖓᔮᕐᓇᖅᑐᖅᓯᒪᔪᒥᑦ ᐱᕈᖅᑐᒥᓂᕐᒥᒃ ᐅᕝᕙᓘᓐᓃᑦ ᐊᓯᐊᓂᑦ 

ᐋᖓᔮᕐᓇᖅᑐᒥᑦ. 

ᑲᓇᑕᐅᑉ ᐸᓖᓯᒃᑯᖏᑦ ᐊᒻᒪ/ᐅᕝᕙᓘᓐᓃᑦ ᒐᕙᒪᒃᑯᖏᑕ ᓄᓇᕗᒻᒥ ᖃᐅᔨᓴᖅᑎᖓᑦ, 

ᐊᑐᕐᓗᑎᒃ ᒐᕙᒪᒃᑯᖏᑕ ᓄᓇᕗᒻᒥ ᒪᓕᒐᖁᑎᖏᓐᓂᑦ, ᐊᖏᕈᑎᓕᐅᕈᓐᓇᖅᑐᑦ ᓯᑎᒃᑯᓐᓂᑦ 

ᐊᑎᓕᐅᖃᑎᖃᕐᓗᑎᒃ ᐃᑲᔪᖃᑦᑕᐅᑎᖃᑦᑕᓂᐊᕐᓂᖏᓐᓅᖓᔪᓂᑦ ᒪᓕᒐᓕᕆᓂᒃᑯᑦ. 

 

ᐊᐱᖅᑯᑎ17 ᓇᑭᑦ ᑐᑭᓯᒋᐊᒃᑲᓐᓂᕈᓐᓇᖅᐳᖓ 

ᑐᑭᓯᒋᐊᒃᑲᓐᓂᕈᒪᓂᐊᕈᕕᑦ, ᖃᐅᔨᒋᐊᕈᓐᓇᖅᑕᓯ ᐅᓇ ᒪᓕᒐᕋᓛᖅ, ᒪᓕᒐᐃᑦ ᐊᒻᒪ 

ᐊᐱᖅᑯᑏᑦ ᐊᒻᒪ ᑭᐅᔾᔪᑏᑦ ᑎᑎᕋᕐᓯᒪᔪᑦ: (ᖃᐅᔨᒪᒋᐊᓕᒃ - ᐅᐃᒍᓂᑦ ᑐᑭᓯᒋᐊᒃᕕᑦᓴᓂᑦ 

ᐃᓚᓯᒃᑲᓐᓂᓛᖅᑐᑦ ᑎᑎᖅᑲᑦᑕᖏᑦ ᐱᔭᕇᖅᑕᐅᑐᐊᖅᐸᑕ) 

 

ᓄᓇᓕᐸᐅᔭᐃᑦ ᐃᖃᓗᓐᓂ ᒪᓕᒐᕋᓛᖅ 863: ᐋᖓᔭᕐᓇᖅᑐᓂᑦ ᐱᕈᖅᑐᒥᓂᖅᑐᕐᓂᖅ, 

ᓯᒡᒐᓕᐊᖅᑐᕐᓂᖅ ᐊᒻᒪ ᑎᒻᒥᑳᔫᓂᑦ ᐳᔪᖅᑐᕐᓂᖅ 

ᐋᖓᔭᕐᓇᖅᑐᑦ ᐱᕈᖅᑐᒥᓃᑦ ᐱᓪᓗᒋᑦ ᐊᐱᖅᑯᑏᑦ ᐊᒻᒪ ᑭᐅᔾᔪᑏᑦ 

